
Azərbaycan Respublikası Konsti-
tusiya Məhkəməsinin hakimi  Xanlar 
Vəliyev Azərbaycan Respublikası Pre-
zidentinin İşlər müdiri  Ramin Quluza-
dəyə əzizi 

FİRDOVSİ QULUZADƏNİN

vəfatından kədərləndiyini bildirir 
və dərin hüznlə başsağlığı verir.

Azərbaycan Respublikası Prezi-
dentinin İşlər İdarəsinin kollektivi 
Azərbaycan Respublikası Prezidenti-
nin İşlər müdirinin müavini Mikayıl 
Zeynalova anası 

ESMİRALDA ZEYNALOVANIN 

vəfatından kədərləndiyini bildirir 
və dərin hüznlə başsağlığı verir. 

Azərbaycan Respublikası Ədliy-
yə Nazirliyi Məhkəmə Ekspertizası 
Mərkəzinin kollektivi iş yoldaşları  
Cabir Ahmetə anası 

MİNAYƏ ƏHMƏDOVANIN

vəfatından kədərləndiyini bildirir 
və dərin hüznlə başsağlığı verir.

Qadın güləşçimiz  
Dünya 2-cisi olub

Bolqarıstanın Samokov şəhərində güləş üzrə U-20 
Dünya çempionatı davam edir. Yarışın 5-ci günündə mil-
lli komandamızın üzvü tərəfindən növbəti medal qaza-
nılıb.

Azərbaycanın qadın güləşçisi Ruzanna Məmmədova 
(62 kiloqram) finalda çinli Yanqjen Yanqjenlə qarşılaşıb. İlk 
hissəni hücum üslubunda keçirən həmyerlimiz 6:0 hesablı 
üstünlük əldə edib. Ancaq fasilədən sonra rəqib geri dönüş 
etməyi bacarıb – 6:6. Sonuncu xal prinsipinə əsasən uduzan 
Ruzanna çempionatı gümüş medalla başa vurub. Bununla 
da, mundialda medallarımızın sayı 5-ə çatıb. 

Soydaşımız ÇL oyunlarında 
hakimlik edəcək

Azərbaycanlı FIFA referisi Əli Cəbrayılov futzal üzrə 
UEFA Çempionlar Liqasının oyunlarına təyinat alıb. O, 
qitənin ən nüfuzlu klub turnirinin ilkin mərhələsində E 
qrupunun Bolqarıstanda təşkil olunacaq matçlarında 
avqustun 27-də keçiriləcək “Viten Orşa” (Bolqarıstan) – 
“Europa” (Cəbəllütariq) görüşündə 3-cü, həmin gün baş 
tutacaq “Veilimdorf” (Almaniya) – “Levski” (Bolqarıs-
tan) matçında 2-ci hakim funksiyasını yerinə yetirəcək.

Ə.Cəbrayılov avqustun 28-də keçiriləcək “Veilimdorf” 
– “Viten Orşa” matçına 1-ci hakim kimi təyinat alıb.

“Neftçi” Avropa  
Kubokuna hazırlaşır

“Ağ-qaralar” bu məqsədlə sentyabrın 4-də Rumıni-
yaya yollanacaqlar. Paytaxt təmsilçisi 2 həftəlik hazırlıq 
müddətində 6 yoxlama oyunu keçirməyi planlaşdırıb. 
Ardınca Bakıya qayıdacaq “flaqman” Azərbaycan çem-
pionatının oyunlarına hazırlaşacaq.

Qeyd edək ki, “Neftçi” Avropa Kubokunun I qrupun-
da “Kalev/Kramo” (Estoniya), “Bursaspor” (Türkiyə) və 
“Trefl” (Polşa) klubları ilə mübarizə aparacaq.

Qabil YUSİFOĞLU
XQ

Beynəlxalq həyat

Qurbanov, Özbəyov, Banişevski…
“Neftçi”nin böyük futbol səhifələri

Azərbaycan futbolu tarixindən 
bir xatirə kimi bu gün diqqəti-
nizə çatdırdığımız foto 1977-ci 
ildə lentə alınıb, artıq yarım əsrə 
yaxın yaşı var. Futbolumuzun indi-
ki nəslinə və pərəstişkarlarına köh-
nə “Neftçi”dən yadigardır.

Fotoda əyləşib hansısa oyunu 
maraqla izləyənləri dərhal tanıyacaq-
sınız: Səməd Qurbanov, komandanın 
rəisi Gülbala Allahverdiyev, Rəşid 
Özbəyov və Anatoli Banişevski. Ayaq 
üstə dayanan isə həmin illərdə ko-
mandanın baş məşqçisi olmuş Genna-
di Bondarenkodur. 

Hazırda AFFA İcraiyyə Komitə-
sinin üzvü Qurbanovun, rəhmətliklər 
Özbəyovla Banişevskinin Azərbaycan 
futbolu tarixində necə bir iz burax-
dıqları barədə çox danışmağa ehtiyac 
yoxdur. Hər üçü, xüsusən də, əfsanəvi 
Anatoli Andreyeviç yaddaşlarda par-
laq simalar kimi qalıb. Bu dəfə onlar 
müxtəlif səbəblərdən mübarizə mey-
danında olmayıblar, amma şəkildən 
də göründüyü kimi, oyundaşlarının ən 
fəal pərəstişkarlarıdırlar.

Fotonun tarixə çevrildiyi il “Neft-
çi” üçün onunla əlamətdar idi ki, ko-
manda dörd illik fasilədən sonra ye-

nidən SSRİ çempionatlarının güclülər 
dəstəsinə qayıtmış, elitada ölkənin 
sayılıb-seçilən klublarına rəqib ol-
muşdu.

“Neftçi” böyük futbola qayıdışın-
dan sonra burada ilk addımını 1977-ci 
il aprelin 2-də atdı. Həmin gün Bakıda 

40-cı SSRİ çempionatının başlandığı-
nı bildirən bayraq Moskva “Dinamo”-
su ilə görüşdə qaldırıldı.

Leninqradlı hakim A.İvanovun 
idarə etdiyi oyunu 37000 tamaşaçı 
izləmişdir. Ancaq onlar tribunaları 
qol görmədən tərk etmişlər. Hərçənd 

meydan sahibləri də, qonaqlar da 
qarşılıqlı hücumlar şəraitində davam 
edən oyunda hesabı açıb, qalib gəl-
məyə çox cəhd göstərmişdilər…

Oqtay BAYRAMOV,
Əməkdar jurnalist 

Futbol tariximizdən

Yağmursuz, sıcaq bir avqust günü...
Ekologiya və Təbii Sərvətlər Na-

zirliyinin Milli Hidrometeorologiya 
Xidmətindən mətbuata verilən məlu-
mata görə, bu gün Bakıda və Abşeron 
yarımadasında hava şəraitinin yağ-
mursuz keçəcəyi gözlənilir. Şimal-qərb 
küləyi əsəcək, gündüz mülayim cə-
nub-şərq küləyi ilə əvəzlənəcək. 

Havanın temperaturu gecə 21-25, 
gündüz 29-34 dərəcə isti olacaq. Atmosfer 
təzyiqi 758 millimetr civə sütunundan 755 
millimetr civə sütununa enəcək. Nisbi rü-

tubət gecə 70-80, gündüz 40-45 faiz təşkil 
edəcək.

Azərbaycanın rayonlarında havanın 
əsasən yağmursuz keçəcəyi gözlənilir. 
Gecə və səhər bəzi dağlıq ərazilərdə du-
man müşahidə ediləcək. Mülayim şərq 
küləyi əsəcək. Havanın temperaturunun 
gecə 22-25, gündüz 32-37, dağlarda gecə 
10-15, gündüz 21-26 dərəcə isti olacağı 
proqnozlaşdırılır.

Kanada Rusiya və Çindən ehtiyatlanır

Kanada Arktikada Rusiya və Çinə qarşı mövqeyini möhkəm-
ləndirmək üçün müttəfiqlərinin dairəsini genişləndirir. Əgər 
əvvəllər Ottava əsasən ABŞ-la əməkdaşlığa güvənirdisə, indi 
təhlükəsizlik strategiyasını NATO və ayrı-ayrı Şimali Avropa 
ölkələri ilə daha sıx koordinasiyaya əsaslandırır.

Bu həftə iki kanadalı nazir Şima-
li Avropaya – İsveç və Finlandiyaya 
səfər edib. Məqsəd – yeni müdafiə 
sazişlərinin bağlanması, NATO-nun 
Arktikadakı fəaliyyətinin əlaqələn-
dirilməsi və regionda təhlükəsizli-
yin gücləndirilməsi olub. Ottavanın 
mövqeyinə görə, əsas təhdidlər Rusi-
yadan, qismən isə son illərdə Çindən 
qaynaqlanır.

Kanadanın Arktika strategiyası 
ötən ilin dekabrında qəbul olunub və 
sənəddə Rusiyanın artan hərbi fəal-
lığı ilə yanaşı, Çinin də bölgədə ma-
raqlarının artması təhlükə kimi qeyd 
olunub. Pekin 2018-ci ildə özünün 
“Arktika strategiyası”nı elan edərək 
bölgəyə elmi ekspedisiyalar göndər-
məyə başlayıb. Lakin Qərb ekspert-
ləri hesab edirlər ki, Çin tədqiqat adı 

altında həm də hərbi kəşfiyyat fəa-
liyyəti ilə məşğuldur. Bundan başqa, 
Kanadanın indi ABŞ-dan uzaqlaşıb 
NATO üzvləri ilə əməkdaşlığa üs-
tünlük verməsinin səbəbi isə Donald 
Tramp administrasiyası dövründə baş 
qaldıran ticarət müharibəsi və Vaşinq-
tona inamsızlıqdır.

Səfər çərçivəsində sənaye naziri 
Melani Coli İsveçdə həmkarı Ebba 
Buş ilə danışıb. Burada Kanadanın 
“Roshel” şirkəti ilə İsveçin “Swebor” 
şirkəti arasında strateji tərəfdaşlıq sa-
zişi imzalanıb. Razılaşmaya əsasən, 
Kanadada ilk dəfə ballistik polad 
istehsalı zavodu tikiləcək ki, bu da 
hərbi texnikanın istehsalı üçün əsas 
komponentdir. 

Coli, həmçinin İsveçin “Saab” 
şirkətinin “Gripen” qırıcılarının is-
tehsal xəttinə baxış keçirib. Bu isə 
Kanadanın ABŞ-dan sifariş etdiyi 
F-35-lərin sayını azaltmaq ehtimalını 
gündəmə gətirib.

Kanadanın xarici işlər naziri Ani-
ta Anand isə Finlandiyada olub. Bu-
rada iki ölkənin ortaq gəmiqayırma 
müəssisəsi açılıb və Arktikada istifa-
də olunacaq buzqıran tipli gəmilərin 
istehsalına start verilib. Layihə ötən il 
ABŞ, Kanada və Finlandiya arasında 
imzalanmış ICE Pact çərçivəsində hə-
yata keçirilir.

Eyni zamanda, Kanada və Fin-
landiya NATO daxilində Arktika 
məsələlərinin daha geniş yer tut-
masına çalışdıqlarını bəyan ediblər. 
Onların mövqeyinə görə, Arktikanın 
təhlükəsizliyi həm də “Arktika yed-
diliyinin” (A7) gündəliyində əsas 
məsələ olmalıdır.

Arktika Şurasının səkkizinci üzvü 
olan Rusiya ilə əməkdaşlıq isə Uk-
rayna müharibəsindən sonra dayan-
dırılıb. Əvvəllər “Arktikanın kölgə 
hökuməti” adlandırılan bu platforma 
indi faktiki olaraq “yeddilik” forma-
tında fəaliyyət göstərir.

Kanada və Finlandiyanın birgə 
bəyanatında vurğulanır: “Arktika və 
Şimal məsələlərinin NATO-nun fəa-
liyyətində daha çox nəzərə alınması 
vacibdir. Hər iki ölkə bu prioritetləri 
“Arktika yeddiliyi” çərçivəsində də 
irəli aparmaq niyyətindədir.”

Beləliklə, Kanada Arktikada 
mövqeyini yalnız ABŞ-a arxalanaraq 
deyil, daha geniş müttəfiqlər dairə-
si ilə möhkəmləndirməyə çalışır. Bu 
kurs həm Moskva, həm də Pekinə 
qarşı uzunmüddətli strateji cavab kimi 
qiymətləndirilir.

Səbuhi MƏMMƏDOV
XQ

ALLAH RƏHMƏT ELƏSİNQardabanidə kikboks turniri 
Qardabani rayonunun Sarticala–Muğanlı bölgəsində kikboks 

və MMA üzrə  möhtəşəm turnir keçirilib. Yarış Azərbaycanın Di-
asporla İş üzrə Dövlət Komitəsinin layihələri çərçivəsində “Cauca-
sus Arena” İdman Assosiasiyasının təşəbbüsü ilə təşkil olunub. 

Tədbirin  təşəbbüskarları “Ca-
ucasus Arena”nın baş təşkilatçıları 
İbrahim Məmmədov və İnam Xı-
dırov, eləcə də arenanın direktoru 
və “Qabal İnkişaf Mərkəzi”nin rəh-
bəri Yavər Məmmədov olub. Turnir 
İnam Xıdırovun yeni açılmış “İnam 
Fight Club”unda reallaşıb. Yarışlar-
da əsas məqsəd bölgədə idmanın 
inkişafına marağı artırmaq, gənclər 
arasında sağlam həyat tərzini təşviq 

etmək və yerli idman infrastruktur-
larını gücləndirməkdir.

Yarışda Gürcüstanın müxtəlif 
bölgələrindən gəlmiş 200-ə yaxın 
idmançı iştirak edib. Peşəkar ha-
kimlər heyəti ədalətli qərarlarla qa-
libləri müəyyən ediblər.

Qardabani bələdiyyəsinin rəh-
bərliyi, eləcə də deputatlığa na-
mizəd Mixeil Gedexauri, şəhər meri  
Davit Karkarateli, Sarticala bələ-

diyəsinin rəhbəri İoseb Camnaşvili 
idmançılarla görüşərək onlara uğur-
lar arzulayıb. 

P.ƏMİRCANOV
XQ

Aygun

